
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  2021 ԹՎԱԿԱՆԻ ՀՈՒԼԻՍԻ 22-Ի N 1201-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	10.05.2022թ.

	
	N 01/11-4/8303-2022

	[bookmark: _GoBack]Դիտողություններ և առաջարկություններ չունի:
	Ընդունվել է ի գիտություն։

	2.ՀՀ շրջակա միջավայրի նախարարություն

	10.05.2022թ.

	
	N 1/14.2/8018-2022

	Անհրաժեշտ է «Հայաստանի Հանրապետության կառավարության 2021 թվականի հուլիսի 22-ի N 1201-Ն որոշման մեջ փոփոխություններ կատարելու մասին» Կառավարության որոշման նախագծի ամբողջ տեքստում և հիմանավորման մեջ «ջրի արտահոսքի տվյալների ցուցանիշին համապատասխան» բառերը փոխարինել «ջրահեռացման ծավալին համապատասխան» բառերով։
	Ընդունվել է:

	3. ՀՀ էկոնոմիկայի նախարարություն

	16.05.2022թ.

	
	N01/6853-2022

	«Հայաստանի Հանրապետության կառավարության 2021 թվականի հուլիսի 22-ի N 1201-Ն որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) վերաբերյալ առաջարկվում է.
1. Նախագծի վերնագրում «փոփոխություններ» բառը փոխարինել «լրացումներ» բառով, իսկ 1-ին կետում «փոփոխությունները» բառը՝ «լրացումները» բառով
	Ընդունվել է:

	2. Նախագծի 1-ին կետի 1-ին և 2-րդ ենթակետերում «ավելացնել» բառը փոխարինել «լրացնել» բառով
	Ընդունվել է:

	Նախագծի 1-ին կետի 2-րդ ենթակետում «կետի վերջում,» բառերը փոխարինել «կետում» բառով։
	Ընդունվել է:

	4. ՀՀ արդարադատության նախարարություն

	16.06.2022թ.

	
	N01/27.1/26444-2022

	1. «Հայաստանի Հանրապետության կառավարության 2021 թվականի հուլիսի 22-ի N  1201-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է լրացումներ կատարել Հայաստանի Հանրապետության կառավարության 2021 թվականի հուլիսի 22-ի «Հայաստանի Հանրապետության ցամաքուրդային (դրենաժային) համակարգերից օգտվելու կարգը, վճարները և պայմանագրի օրինակելի ձևը հաստատելու մասին» N 1201-Ն որոշման (այսուհետ՝ Որոշում) մեջ:
Սակայն, հարկ է նկատի ունենալ, որ Որոշման նախաբանում հղում է կատարված Հայաստանի Հանրապետության ջրային օրենսգրքի 12-րդ հոդվածի 1-ին մասի 18-րդ կետին, որի համաձայն՝ ջրային համակարգերի կառավարման մարմինը՝ (…) 18) կառավարության հաստատած կարգով ապահովում է ցամաքուրդային (դրենաժային) համակարգերից օգտվելու համար ծառայությունների վճարովի մատուցման պայմանագրերի կնքումը և վերահսկում օրենքով սահմանված պահանջների կատարումը:
«Հայաստանի Հանրապետության ջրային օրենսգրքում լրացում կատարելու մասին» 2020 թվականի դեկտեմբերի 9-ի ՀՕ-492-Ն օրենքի (այսուհետ՝ Օրենք) 2-րդ հոդվածի 2-րդ մասի     1-ին կետի համաձայն՝ կառավարությունը հաստատում է ցամաքուրդային (դրենաժային) համակարգերից օգտվելու կարգը և ծառայությունների մատուցման վճարի չափը, ինչպես նաև այդ համակարգերից օգտվելու պայմանագրի օրինակելի ձևը մինչև 2021 թվականի հունվարի  1-ը:
Այս առումով, հարկ ենք համարում անդրադառնալ հետևյալ իրավակարգավորումներին.
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության   6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Հետևաբար, ելնելով վերոգրյալից, Որոշման նախաբանն առաջարկում ենք Հայաստանի Հանրապետության Սահմանադրության և «Նորմատիվ իրավական ակտերի մասին» օրենքի պահանջներին համապատասխան վերանայել և խմբագրել, քանի որ Օրենքով Հայաստանի Հանրապետության կառավարությունը լիազորվել է հաստատելու ցամաքուրդային (դրենաժային) համակարգերից օգտվելու կարգը, ծառայությունների մատուցման վճարի չափը և այդ համակարգերից օգտվելու պայմանագրի օրինակելի ձևը:
	Ընդունվել է:

	2. Նախագծի 1-ին կետի 1-ին ենթակետից առաջարկում ենք հանել «սարքի միջոցով» բառերից հետո նախատեսված «ստորակետ» կետադրական նշանը: 
Ինչպես նաև, Նախագծի 1-ին կետի 1-ին և 2-րդ ենթակետերից առաջարկում ենք հանել «Որոշման» բառը՝ նկատի ունենալով, որ 1-ին կետում արդեն իսկ խոսքը գնում է որոշման մեջ լրացումներ կատարելու մասին: Ըստ այդմ էլ՝ անհրաժեշտ կլինի Նախագծի 1-ին կետից հանել «(այսուհետ՝ Որոշում)» բառերը:
	Ընդունվել է:

	5. ՀՀ արդարադատության նախարարություն
	19.08.2022թ.

	
	N 01/27.1/36495-2022

	«Հայաստանի Հանրապետության կառավարության 2021 թվականի հուլիսի 22-ի N 1201-Ն որոշման մեջ փոփոխություն լրացումներ կատարելու մասին» Հայաստանի Հանրապետության կառավարության որոշման լրամշակված նախագծի վերաբերյալ առարկություններ չունենք:
	Ընդունվել է ի գիտություն։



